18 წლამდე ბავშვთა ერთჯერადი სოციალური დახმარებისათვის რეგისტრაციის ინსტრუქცია

სამიზნე ჯგუფი:

18 წლამდე ასაკის ბავშვი  -  საქართველოს ტერიტორიაზე მყოფი საქართველოს მოქალაქე ან მუდმივი ბინადრობის მოწმობის მქონე უცხო ქვეყნის მოქალაქე ან სტატუსის მქონე მოქალაქეობის არმქონე პირი, ან ლტოლვილის ან ჰუმანიტარული სტატუსის მქონე პირი.

სოციალური დახმარების ოდენობა:

სოციალური დახმარების ოდენობა შეადგენს ერთ ბავშვზე 200 ლარს. 


ფიზიკური პირებისათვის რეგისტრაციის შესახებ შესაბამისი ინსტრუქცია ხელმისაწვდომი იქნება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ვებ გვერდზე: www.moh.gov.ge და ელექტრონულ პორტალზე -Childbenefit.moh.gov.ge

ამ კატეგორიის პირებისთვის არაუგვიანეს 2020 წლის 15 აგვისტოსა გაიხსნება ელექტრონული პორტალი: Childbenefit.moh.gov.ge.

ელექტრონულ პორტალზე რეგისტრაცია შესაძლებელი იქნება 2020 წლის 15 აგვისტოდან 2020 წლის 1 დეკემბრამდე.

სოციალური დახმარება გაიცემა ბავშვის ერთ-ერთი მშობელის ან კანონიერი წარმომადგენელის მიერ ბავშვის ელექტრონულ პორტალზე  განცხადების შევსების შემდეგ. ელექტრონულ პორტალზე უნდა განთავსდეს შემდეგი სახის ინფორმაცია:
· ბავშვის სახელი, გვარი, დაბადების თარიღი, პირადი ნომერი;
· მშობლის/კანონიერი წარმომადგენლის სახელი, გვარი, პირადი ნომერი;
· მშობლის/კანონიერი წარმომადგენლის სახელზე კომერციულ საბანკო დაწესებულებაში გახსნილი საბანკო ანგარიშის რეკვიზიტები;
· საკონტაქტო მობილური ტელეფონის ნომერი, რომელზეც მოხდება სოციალური დახმარების ადმინისტრირებასთან დაკავშირებით მოკლე ტექსტური შეტყობინენების გაგზავნა.

იმ შემთხვევაში თუ საქართველოს იუსტიციის სამინისტროს სერვისების განვითარების სააგენტოს მიერ ვერ ხდება ბავშვსა და მშობელს შორის ურთერთკავშირის დადასტურება მშობელმა ელექტრონულ პორტალზე უნდა ატვირთოს ბავშვის დაბადების მოწმობა.
[bookmark: _GoBack]იმ შემთხვევაში თუ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს მიერ ვერ ხდება ბავშვსა და კანონიერ წარმომადგენელს შორის ურთიერთკავშირის დადასტურება კანონიერ წარმომადგენელმა ელექტრონულ პორტალზე უნდა ატვირთოს მეურვედ/მზრუნველად დანიშვნის გადაწყვეტილება.

ელექტრონულ პორტალზე შევსებული განაცხადით, მშობელი/კანონიერი წარმომადგენელი ადასტურებს შევსებული მონაცემების სისწორეს და უფლებას აძლევს სოციალური მომსახურების სააგენტოს სოციალური დახმარების მიღებისათვის საჭირო მისი და ბავშვის პერსონალური მონაცემების დამუშავებაზე, ასევე, მითითებულ მობილური ტელეფონის ნომერზე მოკლე ტექსტური შეტყობინენების მიღებას.

სოციალური დახმარება გაიცემა ელექტრონულ პორტალზე რეგისტრაციის დასრულების და მონაცემთა დამუშავების შემდგომ, პორტალზე მითითებულ საბანკო ანგარიშზე თანხის ჩარიცხვით.სოციალური დახმარება გაიცემა იმ ბავშვზე, რომელსაც რეგისტრაციის დასრულების მომენტისთვის არ მიუღწევია 18 წლის ასაკისთვის, იმყოფება საქართველოს ტერიტორიაზე, არის საქართველოს მოქალაქე, ან არ არის საქართველოს მოქალაქე, მაგრამ აქვს მუდმივი ბინადრობის მოწმობა, ან არის ლტოლვილის ან ჰუმანიტარული სტატუსის მქონე პირი. სოციალური დახმარება გაიცემა მიუხედავად ელექტრონულ პორტალზე რეგისტრაციის შემდგომ ამ პუნქტით გათვალისწინებული მონაცემების ცვლილებისა (მათ შორის ბავშვის გარდაცვალება). 


დამატებითი ინფორმაციის მიღება პირს შეეძლება ჯანდაცვის სამინისტროს ცხელ ხაზზე 1505.


